ԱՄՓՈՓԱԹԵՐԹ

  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՌՈՒՍԱՍՏԱՆԻ ԴԱՇՆՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ ՏԵՂԵԿԱՏՎԱԿԱՆ ԱՆՎՏԱՆԳՈՒԹՅԱՆ ԱՊԱՀՈՎՄԱՆ ԲՆԱԳԱՎԱՌՈՒՄ ՀԱՄԱԳՈՐԾԱԿՑՈՒԹՅԱՆ ՄԱՍԻՆ» ՀԱՄԱՁԱՅՆԱԳՐԻ ՎԱՎԵՐԱՑՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ ԿՈՂՄԻՑ ԱՐՎԱԾ  ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ ՎԵՐԱԲԵՐՅԱԼ
		
1. ՀՀ արդարադատության նախարարություն
	19.07.2022թ.

	
	N 01/14.2/31343-2022

	1. 
	Համաձայնագիրը չի պարունակում Հայաստանի Հանրապետության օրենքին հակասող, ինչպես նաև օրենքի փոփոխություն կամ նոր օրենքի ընդունում նախատեսող նորմեր:
Միևնույն ժամանակ, Համաձայնագրի 3-րդ հոդվածի 1-ին կետի 2-րդ ենթակետով նախատեսվում է իրավապահ ոլորտում տեղեկատվության փոխանակում: Միաժամանակ 6-րդ հոդվածի համաձայն՝ սույն Համաձայնագրի շրջանակներում անձնական տվյալներ պարունակող տեղեկատվության փոխանցումն իրականացվում է Կողմերի պետությունների ազգային օրենսդրությանը համապատասխան: Այսպիսով, համաձայնագրով նախատեսվում է «Անձնական տվյալների պաշտպանության մասին» օրենքի 3-րդ հոդվածի 1-ին մասի 1-ին կետի իմաստով անձնական տվյալների փոխանցում օտարերկրյա պետությանը: Նույն օրենքի 27-րդ հոդվածի 6-րդ մասի համաձայն՝ պետական մարմինների տնօրինության տակ գտնվող անձնական տվյալները կարող են փոխանցվել օտարերկրյա պետական մարմիններին միայն վավերացված միջազգային պայմանագրերի շրջանակներում: 
Միաժամանակ հայտնում ենք, որ Համաձայնագիրը ենթակա է վավերացման ՀՀ Սահմանադրության 116-րդ հոդվածի 1-ին մասի 1-ին և «Միջազգային պայմանագրերի մասին» օրենքի 10-րդ հոդվածի 2-րդ մասի 1-ին կետերի դրույթների հիմքերով, իսկ ֆինանսական կամ գույքային պարտավորություններ նախատեսելու դեպքում՝ ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթներով:

	
Ընդունվել է






	
2.   ՀՀ  ֆինանսների նախարարություն
	21.07.2022թ.

	
	N 01/5-1/12903-2022

	1. 
		«Հայաստանի Հանրապետության կառավարության և Ռուսաստանի Դաշնության կառավարության միջև տեղեկատվական անվտանգության ապահովման բնագավառում համագործակցության մասին» համաձայնագրի (այսուհետ՝ Համաձայնագիր) 7-րդ հոդվածի 1-ին կետի համաձայն՝ Կողմերն ինքնուրույն են իրականացնում Համաձայնագրի կատարման համար համապատասխան միջոցառումներին իրենց ներկայացուցիչների և փորձագետների մասնակցության հետ կապված ծախսերը:
Հետևաբար Համաձայնագրի 3-րդ հոդվածում նշված ուղղություններով 5-րդ հոդվածով նշված ձևերով համագործակցության իրականացումը կարող է հանգեցնել ՀՀ պետական բյուջեի ծախսերի ավելացմանը, որի չափը հնարավոր չէ գնահատել:  Միաժամանակ Համաձայնագրում եկամուտների նվազեցում նախատեսող դրույթներ առկա չեն:

	
Ընդունվել է 


	[bookmark: _Hlk66439339]
3.ՀՀ պաշտպանության նախարարություն


	22.07.2022թ.

	
	N ՊՆ/510/3518-2022

	1.
	Հայաստանի Հանրապետության կառավարության և Ռուսաստանի Դաշնության կառավարության միջև տեղեկատվական անվտանգության ապահովման բնագավառում համագործակցության մասին համաձայնագրի (այսուհետ՝ Համաձայնագիր) վավերացման առնչությամբ ՀՀ պաշտպանության նախարարությունն առաջարկություններ և դիտողություններ չունի:
Միաժամանակ հայտնում եմ, որ Համաձայնագրի նախագծի վերաբերյալ նախկինում կայացած քննարկումների արդյունքում ՀՀ պաշտպանական գերատեսչության կողմից ներկայացված նկատառումներն աշխատանքային կարգով արդեն իսկ ներառվել են նշված փաստաթղթում:

	
Ընդունվել է


	[bookmark: _Hlk664393391]
4. Պետական գույքի կառավարման կոմիտե
	21.07.2022թ.

	
	N 01/12.1/4975-2022

	1. 
	«Հայաստանի Հանրապետության կառավարության և Ռուսաստանի Դաշնության կառավարության միջև տեղեկատվական անվտանգության ապահովման բնագավառում համագործակցության մասին» համաձայնագրով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն:
	
Ընդունվել է


	
5.  Ազգային անվտանգության ծառայություն

	26.07.2022թ.

	
	N 11/798

	1.
	«Հայաստանի Հանրապետության կառավարության և Ռուսաստանի Դաշնության կառավարության միջև տեղեկատվական անվտանգության ապահովման բնագավառում համագործակցության մասին» համաձայնագրի վավերացման վերաբերյալ առարկություններ չկան:
	
Ընդունվել է


	6.  ՀՀ անվտանգության խորհուրդ
	15.07.2022թ.

	
	N 06/40.16/23150-2022

	1.
	«Հայաստանի Հանրապետության կառավարության և Ռուսաստանի Դաշնության կառավարության միջև տեղեկատվական անվտանգության ապահովման բնագավառում համագործակցության մասին» համաձայնագրի վավերացման վերաբերյալ ԱԽ գրասենյակն առարկություններ չունի:
	
[bookmark: _Hlk67579790][bookmark: _Hlk67577779]Ընդունվել է


	                                         7.  ՀՀ արտաքին գործերի նախարարություն
	22.06.2022թ.

	
	N 1111/27483-22

	1.
	Ռուսաստանի Դաշնության հետ բազմակողմ մակարդակներում՝ մասնավորապես Անկախ պետությունների համագործակցության (ԱՊՀ), Հավաքական անվտանգության պայմանագրի կազմակերպության (ՀԱՊԿ) շրջանակներում գործում են տեղեկատվական և հեռահաղորդակցության տեխնոլոգիաների բնագավառում համագործակցության  համաձայնագրեր: Հաշվի առնելով տեղեկատվական և հեռահաղորդակցության տեխնոլոգիաների աննախադեպ աճը, թվային փոխակերպումների դինամիկան՝ ներառյալ թվային հասարակության զարգացման հեռանկարները, անհրաժեշտություն է առաջացել Ռուսաստանի Դաշնության հետ երկկողմ ձևաչափով նքել համագործակցության համաձայնագիր: 
«Հայաստանի Հանրապետության կառավարության և Ռուսաստանի Դաշնության կառավարության միջև տեղեկատվական անվտանգության ապահովման բնագավառում համագործակցության մասին» համաձայնագրի (այսուհետ՝ Համաձայնագիր) առարկան Հայաստանի Հանրապետության և Ռուսաստանի Դաշնության իրավասու մարմինների միջև տեղեկատվական անվտանգության ապահովման ոլորտում համագործակցության խթանումն է:
Համաձայնագրով սահմանվում են տեղեկատվական անվտանգության ապահովման ոլորտում համագործակցության ուղղությունները Հայաստանի Հանրապետության և Ռուսաստանի Դաշնության իրավասու մարմինների միջև:
Համաձայնագրի կիրարկմամբ նախատեսվում է նպաստել տեղեկատվական անվտանգության ապահովման ոլորտում Հայաստանի Հանրապետության և Ռուսաստանի Դաշնության միջև փոխգործակցության ընդլայնմանը, ներառյալ՝ սպառնալիքների վերաբերյալ տեղեկատվության փոխանակման և դրանց համատեղ դիմակայման, տեղեկատվական անվտանգության ապահովման նպատակով վստահության ամրապնդման միջոցառումների համաձայնեցման ու իրականացման, օրենսդրական դաշտի վերաբերյալ տեղեկատվության փոխանակման, ոլորտը կարգավորող իրավական դաշտի զարգացման, միջազգային կազմակերպությունների շրջանակներում գործունեության համակարգման, ինչպես նաև կարողությունների զարգացման ուղղություններով: 
Հաշվի առնելով վերոգրյալը 2022 թվականի ապրիլի 19-ին ստորագրված «Հայաստանի Հանրապետության կառավարության և Ռուսաստանի Դաշնության կառավարության միջև տեղեկատվական անվտանգության ապահովման բնագավառում համագործակցության մասին» համաձայնագրի հաստատումը կամ վավերացումը Հայաստանի Հանրապետության վարած արտաքին քաղաքականության առումով նպատակահարմար է։

	
Ընդունվել է


	8.  ՀՀ անվտանգության խորհուրդ
	09.08.2022թ.

	
	N 29․1/35/26215-2022

	1.
	Ս.թ. հուլիսի 27-ին Անվտանգության խորհրդի գրասենյակում կայացած՝ «Հայաստանի Հանրապետության կառավարության և Ռուսաստանի Դաշնության կառավարության միջև տեղեկատվական անվտանգության ապահովման բնագավառում համագործակցության մասին» համաձայնագրի (այսուհետև՝ Համաձայնագիր) վերաբերյալ քննարկման ընթացքում դիտարկվել են ՀՀ արդարադատության նախարարության Անձնական տվյալների պաշտպանության գործակալության և ՀՀ ֆինանսների նախարարության նկատառումները Համաձայնագրի ուժի մեջ մտնելու հետ կապված ներպետական ընթացակարգերի իրականացման վերաբերյալ:
Մասնավորապես, Անձնական տվյալների պաշտպանության գործակալությունը ներպետական ընթացակարգերի իրականացման վերաբերյալ իր գրության մեջ ներկայացրել է նախկինում ներկայացված դիրքորոշումն առ այն, որ եթե Համաձայնագրի շրջանակներում կարող է իրականացվել անձնական տվյալների փոխանակում, ապա այն պետք է վավերացվի ՀՀ Ազգային ժողովի կողմից: Հարկ է նշել, որ այդ հարցով 2021թ. դեկտեմբերի 28-ին ԱԽ գրասենյակում կայացած քննարկման ընթացքում Անձնական տվյալների պաշտպանության գործակալությունը փոխել է իր դիրքորոշումը՝ հաշվի առնելով, որ Համաձայնագրի Հոդված 2-ի կետ 2-ում ամրագրված է, որ Կողմերի գործունեությունը սույն Համաձայնագրի շրջանակներում իրականացվում է Կողմերի պետությունների ազգային օրենսդրություններին համապատասխան:
Քննարկման հաջորդ օրը՝ 2021թ. դեկտեմբերի 29-ի №24/44007-2021 գրությամբ (պատճենը կցվում է) Անձնական տվյալների պաշտպանության գործակալությունը հայտնել է Համաձայնագրի վերաբերյալ առարկությունների բացակայության վերաբերյալ:
Անձնական տվյալների պաշտպանության գործակալության ղեկավարի հետ վերջերս կայացած քննարկման արդյունքներով նա պատրաստակամություն է հայտնել հաստատել առարկությունների բացակայության վերաբերյալ 2021թ. դեկտեմբերի 29-ի գրությամբ ներկայացված դիրքորոշումը:
Հարցի առնչությամբ ՀՀ ֆինանսների նախարարության կողմից ներկայացված նկատառումները վերաբերում են Համաձայնագրի Հոդված 7-ի կետ 1-ի դրույթին, համաձայն որի Կողմերն իրենք են կատարում սույն Համաձայնագրի իրականացման նպատակով համապատասխան միջոցառումներին իրենց ներկայացուցիչների և փորձագետների մասնակցության հետ կապված ծախսերը: ՀՀ ֆինանսների նախարարության կարծիքով՝ փորձագետների մասնակցության ֆինանսավորման մասով ՀՀ պետական բյուջեի համար առաջանում են լրացուցիչ ծախսեր, ուստի Համաձայնագիրը պետք է վավերացվի ՀՀ Ազգային ժողովի կողմից:
Կրկին անդրադարձ կատարելով Համաձայնագրի Հոդված 2-ի կետ 2-ին, համաձայն որի Կողմերի գործունեությունը սույն Համաձայնագրի շրջանակներում իրականացվում է Կողմերի պետությունների ազգային օրենսդրություններին համապատասխան, հարկ ենք համարում նշել, որ դրանից ելնելով Համաձայնագրի իրականացման շրջանակներում փորձագետ ներգրավելու դեպքում հարաբերությունները կարգավորվում են «Առանձին խնդիրների իրականացման համար պետական մարմինների կողմից փորձագետի ներգրավման կարգը և դեպքերը սահմանելու մասին» ՀՀ կառավարության 2018թ. օգոստոսի 2-ի №878-Ն որոշմամբ:
Համաձայն նշյալ կարգի 14-րդ կետի՝ փորձագետի վարձատրության չափը սահմանվում է պայմանագրով, վարձատրությունն իրականացվում է համապատասխան մարմնի տնտեսված միջոցներից, ինչպես նաև օրենքով չարգելված միջոցներից, ուստի ՀՀ պետական բյուջեից լրացուցիչ ֆինանսական միջոցների հատկացման կարիք չի առաջանում:
Հաշվի առնելով վերոնշյալ փաստարկները՝ Համաձայնագրի ուժի մեջ մտնելու համար ներպետական ընթացակարգերի մասով ԱԽ գրասենյակը նպատակահարմար է համարում դիտարկել Համաձայնագիրը Հայաստանի Հանրապետության Նախագահին ներկայացնելու տարբերակն և այդ նպատակով առաջարկում է կրկին շրջանառել փաստաթուղթը՝ ՀՀ արդարադատության նախարարությունից և ՀՀ ֆինանսների նախարարությունից նոր պատասխաններ ստանալու համար:
	
Ընդունվել է:

	9.  ՀՀ Ֆինանսների նախարարություն
	07.09.2022թ.

	
	N 01/5-1/15610-2022

	1.
	«Հայաստանի Հանրապետության կառավարության և Ռուսաստանի Դաշնության կառավարության միջև տեղեկատվական անվտանգության ապահովման բնագավառում համագործակցության մասին» համաձայնագրի (այսուհետ՝ Համաձայնագիր)  7-րդ հոդվածի 1-ին կետի համաձայն՝ Կողմերն ինքնուրույն են իրականացնում Համաձայնագրի կատարման համար համապատասխան միջոցառումներին իրենց ներկայացուցիչների և փորձագետների մասնակցության հետ կապված ծախսերը:
Հետևաբար Համաձայնագրի 3-րդ հոդվածում նշված ուղղություններով 5-րդ հոդվածով նշված ձևերով համագործակցության իրականացումը կարող է հանգեցնել ՀՀ պետական բյուջեի ծախսերի ավելացմանը, որի չափը հնարավոր չէ գնահատել:  
Միաժամանակ Համաձայնագրում եկամուտների նվազեցում նախատեսող դրույթներ առկա չեն:
Անդրադառնալով ՀՀ անվտանգության խորհրդի գրասենյակի այն կարծիքին, թե Համաձայնագրի 2-րդ հոդվածի 2-րդ կետի համաձայն՝ Կողմերի գործունեությունը սույն Համաձայնագրի շրջանակներում իրականացվում է Կողմերի պետությունների ազգային օրենսդրություններին համապատասխան և դրանից ելնելով՝ Համաձայնագրի իրականացման շրջանակներում փորձագետ ներգրավելու դեպքում հարաբերությունները կարգավորվում են «Առանձին խնդիրների իրականացման համար պետական մարմինների կողմից փորձագետի ներգրավման կարգը և դեպքերը սահմանելու մասին» ՀՀ կառավարության 2018թ. օգոստոսի 2-ի №878-Ն որոշմամբ և ըստ կարգի 14-րդ կետի՝ փորձագետի վարձատրության չափը սահմանվում է պայմանագրով, վարձատրությունն իրականացվում է համապատասխան մարմնի տնտեսված միջոցներից, ինչպես նաև օրենքով չարգելված միջոցներից, ուստի ՀՀ պետական բյուջեից լրացուցիչ ֆինանսական միջոցների հատկացման կարիք չի առաջանում, հայտնում ենք հետևյալը:
Եզրակացության մեջ հղում է կատարվել Համաձայնագրի 7-րդ հոդվածի 1-ին կետին և 3-րդ հոդվածի համագործակցության ուղղություններին, որոնց համաձայն՝ լրացուցիչ ծախսի անհրաժեշտություն առաջանում է ոչ միայն փորձագետների վարձատրության մասով, այլ նաև կողմերի պետությունների լիազորված ներկայացուցիչների ու փորձագետների աշխատանքային հանդիպումների, գիտաժողովների, սեմինարների և այլ համաժողովների մասնակցության և անցկացման հետ կապված ծախսերի, ինչպես նաև կադրերի պատրաստման, ստաժավորումների, մասնագետների փոխանակման և ոլորտում գիտահետազոտական գործունեության իրականացմանն աջակցության մասով (մասնավորապես՝ Համաձայնագրի 3-րդ հոդվածի 9-րդ, 10-րդ և 12-րդ կետեր):

	
Ընդունվել է:

	10.  ՀՀ արդարադատության նախարարություն
	18.08.2022թ.

	
	N //36374-2022

	1.
	Համաձայնագիրը  չի պարունակում Հայաստանի Հանրապետության օրենքին հակասող, օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Արձանագրությունը ենթակա է վավերացման ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերի դրույթների հիմքերով:

	
Ընդունվել է:

	1.
	Անվտանգության խորհրդի գրասենյակն առաջարկում է «Հայաստանի Հանրապետության կառավարության և Ռուսաստանի Դաշնության կառավարության միջև տեղեկատվական անվտանգության ապահովման բնագավառում համագործակցության մասին» համաձայնագիրը սահմանված կարգով ներկայացնել ՀՀ վարչապետի աշխատակազմ:
	
Ընդունվել է:





